
അതിന്ന ശെഷം യൊഗീശ്വരൻ എപ്പൊഴും രാമകിശൊരനെ ഒരു
മിച്ച കൊണ്ടുനടക്കും- പല സംഗതികളെക്കുറിച്ചുംസംസാരിക്കുമ്പൊൾ, ഒ
ന്നാമത രാമകിശൊരന്ന ആ സംഗതികളെക്കുറിച്ച ഗ്രഹിതം ഇത്രയു
ണ്ടെന്നറിഞ്ഞ അതിൽ അബദ്ധങ്ങളായിട്ടുള്ളവയുടെ അബദ്ധത്തെ പറ
ഞ്ഞ മനസ്സിലാക്കുകയും സുബദ്ധങ്ങളായിട്ടുള്ളവയെ ധരിപ്പിക്കുകയും ചെ
യ്യും. ൟ വിധം സംഭാഷണങ്ങളും വിവാദങ്ങളും ഇടക്കിടക്ക ഉണ്ടാവു
മ്പൊൾ യൊഗീശ്വരൻ കുന്ദലതയെയും വിളിക്കും എന്നാൽ രാമകിശൊ
രനെ വളരെ പരിചയക്കെടുണ്ടാകയാൽ കുന്ദലത ഒന്നും സംസാരിക്കുക
യാകട്ടെ തന്റെ സംശയങ്ങൾ ചൊദിച്ച തീൎക്കുകയാകട്ടെ ചെയ്കയില്ല,
 എങ്കിലും യൊഗീശ്വരൻ പറയുന്നത രാമകിശൊരൻ ഗ്രഹിക്കുന്നതപൊ
ലെ തന്നെ തെളിവായും സൂക്ഷ്മമായും ഗ്രഹിക്കുകയും ചെയ്യും. ചിലപ്പൊൾ
 കുന്ദലതക്ക മുമ്പ യൊഗീശ്വരൻ പറഞ്ഞ കൊട്ടത്തിട്ടുള്ള സംഗതിക
ളെക്കുറിച്ചാണ സംഭാഷണം ഉണ്ടായത എങ്കിൽ അദ്ദെഹം കുന്ദലതയൊ
ട നെരിട്ട ചൊദിക്കും. അപ്പൊൾ അവൾ വളരെ സങ്കൊചത്തൊട കൂ
ടീട്ടാണെങ്കിലും അക്ഷരവ്യക്തിയൊടുകൂടി, മിതമായി, ഖണ്ഡിതമായ സ
മാധാനങ്ങൾ പറഞ്ഞ യൊഗീശ്വരനെ സന്തൊഷിപ്പിക്കുകയും രാമകി
ശൊരനെ അത്യന്തം വിസ്മയിപ്പിക്കുകയും ചെയ്യും. ഒരു ദിവസം മൂന്ന
 പെരുംകൂടി രാത്രി അത്താഴം കഴിഞ്ഞ ഉടനെ നക്ഷത്രം നൊക്കികൊണ്ട
 മുറ്റത്ത നടന്നകൊണ്ടിരിക്കെ രാമകിശൊരൻ ചൊദിച്ചു. "ൟ കാണു
ന്ന തെജപ്പുഞ്ജങ്ങൾ അവയുടെ ഗതിഭെദങ്ങളെക്കൊണ്ട മനുഷ്യരുടെ സു
ഖദുഃഖാവസ്ഥകളെ നിൎണ്ണയിക്കുന്നുണ്ടെന്ന ചില യൊഗ്യന്മാർകൂടി വി
ശ്വസിച്ച വരുന്നതിൽ പരമാൎത്ഥം എത്രത്തൊളമുണ്ട,? അതിന്റെ സൂക്ഷ്മം
 മനസ്സിലാവാൻ കഴിയാതെ ഞാൻ പലപ്പൊഴും അന്ധാളിച്ചിട്ടുണ്ട"

യൊഗീശ്വരൻ:-ഛി! ഛി! ആ വിശ്വാസത്തെക്കാൾ അധികമായ ഒരു
 ഭൊഷത്വം ഉണ്ടെന്നഎനിക്ക തൊന്നുന്നില്ല. അജ്ഞാന തിമിരാന്ധന്മാരാ
യഅനവധി ജനങ്ങൾ നിത്യത പറഞ്ഞ വരുന്നപല നിരൎത്ഥകങ്ങളായ
 വാക്കുകളും ചെയ്തു വരുന്ന നിഷ്പ്രയൊജനങ്ങളായ ബഹുകൎമ്മങ്ങളും പ്രാ
യെണ ആ അബദ്ധമായ വിശ്വാസത്തിൽ നിന്നുളവാകുന്നതാണെന്ന നി
ൎവ്വിവാദമാണ. ൟ തെജപ്പുഞ്ജങ്ങൾ എത്രയൊ വലിയ ഗൊളങ്ങൾ. ന
മ്മുടെ ൟ ഭൂമി അതിൽ ചില ഗൊളങ്ങളുടെ ശതാംശം വലിപ്പമില്ല.
 അങ്ങിനെയുള്ള ആ ഗൊളങ്ങളുടെ മഹിമയെ വിചാരിച്ച നൊക്കു
മ്പൊൾ എത്രയൊ നിസ്സാരമായിതൊന്നുന്ന ൟ ഭൂമിയിൽ, അതിനിസ്സാര
ന്മാരായിരിക്കുന്ന ൟ മനുഷ്യരുടെ തുച്ശങ്ങളായ സുഖദുഃഖങ്ങളെ ക്രമീ

